
10 PARIMET PËR TRANSPORT TË QËNDRUESHËM URBAN

“Një qytet është më i qytetëruar, jo atëherë kur ka autostrada, por kur një fëmijë

në biçikletë mund të lëvizë pothuajse kudo, i sigurt dhe me lehtësi.” Enrique Peñalosa 

Një sistem efikas transporti është një nga faktorët që i bën konkurruese zonat urbane. 

Ofron akses në vendet e punës, arsimim dhe shërbim shëndetësor. Megjithatë,

në shumë qytete, njerëzit vuajnë nga probleme shëndetësore të shkaktuara nga gazrat 

ndotëse dhe zhurmat e automjeteve. Ngarkesat e trafikut shkaktojnë humbje kohe, 

duke sjellë edhe humbje të konsiderueshme financiare për ekonominë. Sistemet e 

transportit, me në qendër makinat dhe të varura nga lënda djegëse fosile, konsumojnë 

sasi madhore energjie dhe kontribuojnë në shtimin e emetimit të gazrave me efekt 

serrë. Aksidentet rrugore kanë një rëndesë më të madhe, kryesisht kundrejt grupeve 

vulnerabël si këmbësorët apo çiklistët. Dhe e fundit, por jo nga rëndësia, miliona 

banorë të varfër të zonave urbane janë të përjashtuar nga shërbimet efikase e të 

sigurta të transportit — ata nuk përballojnë dot të kenë një makinë dhe janë të varur 

nga sisteme jo të përshtatshme transporti publik apo nga infrastruktura e varfër për 

këmbësorët apo biçikletat. Qasja jonë ndaj lëvizshmërisë urbane mund të përshkruhet 

në pak fjalë: Të lëvizim njerëz, jo makina! Parimet u zhvilluan në fillim në vitin 2013 

për një trajnim të punonjësve të administratës në qytete të Kinës e u rishikuan në 

2023 për të akomoduar kërkimet dhe përvojat më të fundit. Ato ofrojnë një kornizë për 

qytetet në vende të zhvilluara apo në zhvillim, për t’i udhëhequr në vendimmarrje dhe 

për të prioritizuar veprime në mbështetje të lëvizshmërisë së

qëndrueshme. Po ashtu na tregojnë politika dhe masa të caktuara të transportit

të qëndrueshëm urban të cilat i bëjnë qytetet vende më të mira për të jetuar. 

Na vizitoni në: www. changing-transport.org. Nëse doni të përktheni këtë infografikë 
në gjuhën tuaj, ju lutem lidhuni me ne në: transport@giz.de 

